S SCHNAIP

Der schnea kimmp aro linn,
der himbl ist gonz bais
de vicher en stoll

drucken ail

Der hirsch schloft en bolt gonz vrai!

Zboa junga van tol
paroatn se ver de hoazet
si, richtet se u’ s hor
er parotatet s hairetgabont

ver za gea‘ en de kirch van sai‘ lont

Olls ist en sai’ plotz,
en de kloa“ ober tsauberte kirch
der pfoff, de kuntschoftn
de inngalonata lait ont de singer,
ver za verhoasn en s ring en vinger

Aus va de kirch ist olls bais,



as glaicht no en pam’boll,
an ettla steckler vonzn araus,
as sai’ de staun pet drau an ettla vlappler

ont drinn de earsten plea’mbler as sai’ kloa’na kappler

Mit en schnea an zau’
Bou de spusn miasn gea’ iberaus
Paroatet van kamarotten,
lustega hozen ont karaball,

dos ist a ding vere spusen sensazional!!

Olla zomm vinnen se za éssn,
s hot mearer spaisen
van nudIn finz kan vlaisch
ont za trinken bai‘ ist de trocht,

finz as kimmp tunkla en de nocht.

Der turt ist der leist avn tisch,



er ist guat ont vrisch,
de lait €ssn an runt gearn bavai
vil ra’m ont nussn hot s drau

as ar hot austschaut genau.

Der gaiger druckt de batu’ va de gaig
Ont de inngaloneta tonzn finz as tea’ bea de schink.
Zobez gea’se olla hoa’m
ont de spusen vort van lont,

dos ist tsok kemmen va an pakonnt.

De lait as vert gea’ van sai‘ lont, barn olbe en sai‘ herz nia
vergessen sai’'na vrai’t, der binter en tol ont der noblese
verstont.



